
Fl-Evangelju tieghu San
Luqa jiddeskrivi kif Marija,
wara li I-Arkanglu Gabriel
habbrilha t-twelid ta’ Gesu
u tgharrfilha li qaribitha
Elizabetta kienet tqila,
“gqamet u marret thaffef lejn
1-gholjiet f’belt tal-Lhudjija,
dahlet fid-dar ta’ Zakkarija
u sellmet lil Elizabetta” (Lq
1,39-40).

Ir-rahal ta’ Ain Karem u
r-rabta tieghu ma’
S. Gwann Battista

II-post li fih kienet tghix
Elizabetta kien jigi ndikat
mill-pellegrini fis-6 seklu

xi 8 kilometri barra
Gerusalemm. Fis-seklu 8
il-Lezzjunarju Gregorjan
isemmi li kien hemm knisja
fid-dar ta’ Elizabetta fir-rahal

ta’ Encharim (Ain Karem).
Fis-seklu 10 Eutychius
isemmi knisja ta’ Zakkarija.
Din X’aktarx tirreferi ghall-
knisja li tfakkar it-twelid ta’
San Gwann.

L-ewwel deskrizzjoni

li ghandna tad-dar ta’
Zakkarija, fejn twieled
Gwanni I-Battista, hi dik
tal-Abati Danjel fi Zmien il-
Krugjati (1106-1108): “Fdan
il-post inbniet knisja gholja.
Fuq ix-xellug int u tidhol fil-
knisja hemm ghar ckejken li
fih altar. Fdan 1-ghar twieled
Gwanni I-Prekursur”

Fit-28 ta’ Settembru 1110
ir-re Krugjat Baldovino

I oftra zewg irhula qrib
Gerusalemm, dawk ta&
Bait Safafa u Montana
(Ain Karem) lill-Kavallieri

Ospitalieri (t@ San Gwann).
Minn dak iz-zmien ir-

rahal ta’ Montana beda jigi
identifikat ma’ Ain Karem

u l-knisja bdiet tissejjah

San Gwann in Montana
(montana Judaeae),
tradizzjoni li tmur lura ghal
San Gilormu li ttraduca
l-espressjoni griega eig trv
opewnv (eis tén oreinén)
bil-latin in montana, u
applikaha ghaz-zona
partikulari tal-gholjiet barra
Gerusalemm fejn tinsab Ain
Karem. F1-1175 Teodorico
jirreferi ghall-post bhala
San Gwann Silvestris (fil-
boskijiet).

F1-1166 ir-re Amalric
ikkonferma lill-abati u
l-kanonici tat-Templum
Domini ta Gerusalemm
il-proprjeta tad-dwieli

u d-dar ta’ San Gwann.
Il-kanonici tat- Templum
Domini, il-koppla tal-blata
fuq l-ispjanata tat-Tempju
(li 1-Krugjati kienu hadu
mill-Musulmani u bidluha
fi knisja) kienu 1-Kanonici
Regolari ta’ Santu Wistin,
li allura x’aktarx li kienu
jufficjaw il-knisja ta’ Ain
Karem.

FI-1185 ir-raheb Grieg
Gwann Phocas jiddeskrivi
l-knisja bhala mibnija fuq
l-ghar li fih twieled il-
Battista. FI-1187 Saladin ha
din il-knisja f’idejh wara

li kecca lill-Krugjati minn
Gerusalemm. Fis-seklu 14
insibu xi riferimenti minn
pellegrini li kienu jzuru
Ain Karem, li jsemmu
z-zewg knejjes, jigifieri dik
tat-twelid tal-Prekursur

u dik ta’ Santa Elizabetta
(il-Vizitazzjoni), marbutin
rispettivament mal-kantici
evangelici tal-Benedictus u
1-Magnificat.

FI-1335 Giacomo di Verona
jikteb li r-rahal kien f’idejn
is-Saracini, u li wiehed ried
jinzel 20 targa biex jasal
fl-ghar li fih hemm I-altar li
jimmarka l-post tat-twelid
tal-Battista.

F1-1346-50 il-pellegrin
Frangiskan Nicolo da
Poggibonsi jikteb: “Meta
tinzel issib il-monasteru
fuq hotba Zghira fil-wied.
Fih hafna binjiet li flhom
joqoghdu hafna Saracini
krudili u hziena. Gewwa
hemm knisja sabiha, li
ghaliha titla’ minn erba’

targiet. F'nofs il-knisja, fuq
ix-xellug tal-altar, hemm
bieb li jdahhlek f’kappella;
gewwanett fil-kappella
hemm abside li fiha blata li
fugha ssir il-Quddiesa. Taht
il-blata, gewwa l-abside,
hemm gebla bajda, u hu
f'dak il-post li Elizabetta
welldet lil San Gwann
Battista.”

Lejn tmiem is-seklu 14
l-insara ma setghux izuru
1-knisja, ghax kienet saret
stalla. Imma mill-pellegrin
Russu Grethenios nafu li,
ghalkemm il-knisja kienet
abbandunata, il-patrijarka
Grieg kien jigi kull sena
biex jiccelebra l-festa tat-
twelid ta’ San Gwann fl-24 ta’
Gunju.

Francesco Suriano jghidilna
li f1-1485 il-Frangiskani
kien irnexxielhom jixtru
1-kappella tat-twelid tal-
Battista u dawwruha b'hajt,
u darba fis-sena kienu jigi
jiccelebraw il-Quddiesa
nhar jum il-festa tat-twelid
tal-Prekursur. F1-1480-

83 Felix Faber jiddeskrivi
l-knisja bhala twila, bil-volta
u ghadha mpittra, filwaqt li
Suriano jikkonferma li ma
kinetx iggarrfet.

Kien biss fid-29 ta’ April
1621 li 1-Kustodju Patri
Tommaso Obicini da
Novara rnexxielu jakkwista
l-permess mill-Qadi

ta’ Gerusalemm biex
jirrestawra l-knisja kif
kienet originarjament

u jhalli hemmbhekk tliet
Frangiskani biex jufficjawha.

II-prokuratur tal-Kustodja
tal-Art Imqgaddsa, li hadem
biex jigi akkwistat dan is-
santwarju f'dak iz-zmien
kien Patri Michele Albino,
Frangiskan Malti.

Fl-1626 il-Frangiskan
Francesco Quaresmi jikteb:
“il-post tat-Twelid ta’ San
Gwann instab li kien miksi
bl-irham, u fi¢-¢entru
tnaqqxet stilla bhal dik li
hemm fil-post tat-Twelid
tal-Mulej f’Betlehem: l-art
kienet kollha muzajkata”
Fdan iz-zmien, izda, l-knisja
kienet diga regghet waqghet
lura f’idejn il-proprjetarji
Musulmani u regghet
inbidlet fi stalla. Imma
fl-1673, wara l-intervent
tal-ambaxxatur Franciz
quddiem is-Sultan Tork
f’Kostantinopli, il-knisja
regghet inghatat lill-
Frangiskani. Kellha bzonn
restawr ghax parti mis-saqaf
kien sfrondat, imma fl-1674
il-Kustodju Patri Claudio

di Lodi ha I-pussess formali
taghha f’isem il-Kustodja
tal-Art Imqaddsa fid-29 ta’
April.

IlI-pellegrini li zaru 1-knisja
jiddeskrivuha bhala knisja

li ghandha volta u koppla
sabiha fuq tambur ottagonali
li minnha jidhol id-dawl,

u li fuq ix-xellug hemm
kappella mhaffra fil-blat

li fiha altar u li tinzel fiha
bit-tarag. Ghalkemm
l-inkwiet mal-ex-proprjetarji
Musulmani kompla ghal

xi seklu iehor, bejn 1-1694
u1-1697 il-Frangiskani
rrestawraw il-knisja u bdew



joqoghdu fil-kunvent bmod
stabbli. Kien f'dan iz-zmien
li 1-ghar-knisja tat-Twelid
tal-Prekursur gie miksi
bl-irham kif ghadu jidher
sal-lum. L-altar tal-kripta

li naraw illum tqieghed fl-
1857. Matul is-seklu 19 saru
diversi xoghlijiet ta’ restawr
fil-knisja.

L-Ghar-Knisja tat-Twelid
tal-Battista

L-Ghar-Kanisja jissemma
ghall-ewwel darba mill-
Abati Danjel fl-1106-08. Hu
ghar forma ovali, maqtugh
fil-blat, twil 5 metri u wiesa’
4 metri, u 3.2 metri gholi.
Is-saqaf tieghu forma ta’
koppla, li fih antikament
kien hemm fetha. Jinsab fuq
it-tramuntana tal-abside
tal-knisja principali ta’

San Gwann in Montana,

u tasal ghalih min-navata
tat-tramuntana tal-knisja

li twasslek ghal tarag tar-
rham li jinzel fl-ghar. Qrib
il-bidu tat-tarag, fuq il-hajt
tax-xellug, tinnota diversi
ogbra Bizantini mhaftrin
fil-blat, li huma indikazzjoni
tal-kult li dan il-post kien
igawdi sa mill-qedem. L-art
tal-ghar hi pavimentata
minn tesseri rettangolari ta’
stil Cosmatesque medjevali.
L-ghar jinsab xi 1.2 metri
taht il-livell tal-knisja. Fih
altar mal-hajt tal-abside li
jmur lura ghal wara 1-1673, u
li tahtu hemm stilla tar-rham
li timmarka l-post tat-Twelid
ta’ San Gwann Battista, Hic
Preecursor Domini Natus
Est, fuq l-istess stil tal-istilla

li timmarka l-post tat-
Twelid ta’ Gesu f’Betlehem.
L-arkeologi Frangiskani
Bellarmino Bagatti u
Eugenio Alliata jikkonkludu
li I-ghamla tal-ghar u I-fatt li
kellu fetha fis-saqaf jindika
li originarjament seta’ kien
xi silo jew giebja. Hu X'inhu,
l-ghar hu hafna eqdem mill-
knisja. F1-1480 Felix Faber
jinnota li kien ra xi pitturi
fl-ghar, imma dawn illum
ghebu ghal kollox.

Il-fatt li dan il-post
kellu kult sa mill-qedem
jidher ukoll mill-fdalijiet
Bizantini li nstabu taht il-
knisja attwali. Taht il-portiku
li zdied mal-faccata, li hi
gholja sewwa mill-pjazza ta’
quddiemha, saru skavi minn
P. Sylvester Saller fl-1941-
42, u nstabet kripta forma
ta’ kappella rettangolari, xi
14-il-metru twila u hdax-il
metru wiesgha, li ghandha
abside fuq ix-xaqgliba tal-
Ivant, li tikkorrispondi
ghal pozizzjoni taht il-
bieb principali tal-knisja.
L-abside kellha fiha zewg
ogbra Bizantini, u fiha
wkoll muzajk bil-kliem
Grieg XalpeTw PAPTVPEG TOV
O¢oV (chaireté mdrtyres tou
Theou), “Sliem ghalikom,
martri ta’ Alla” Dan jindika
li din il-kappella kienet
isservi bhala martyrium
jew kappella ta’ tifkira. Fuq
in-nofsinhar tal-kripta
kien hemm ukoll bazilika
Bizantina babside semi-
¢irkulari u muzajci li jmorru
lura ghas-sekli 5-6.

I1-Knisja-Ghar
tal-Vizitazzjoni u ta’
San Gwann fid-Dezert

L-istorja dwar kif it-tfajjel
Gwanni |-Battista harab
mill-qilla tal-persekuzzjoni
ta’ Erodi meta dan qatel
it-Trabi Innocenti, hakmet
is-sensibilita tal-kittieba
Kristjani tal-qedem. Il-kitba
apokrifa Psewdo-Vangelu
ta’ Gakbu ta’ nofs it-tieni
seklu tghid li Elizabetta
harbet bit-tfajjel Gwanni
lejn 1-gholjiet u talbet il-
protezzjoni ta’ Alla. Dak
il-hin il-blat infetah biex
laqa’ fih lill-omm u lit-tarbija
t’ghar u hbiehom mis-suldati
ta’ Erodi. Ghaldagstant
t'epoka Bizantina dan l-ghar
gie assocjat mal-post li fih
inhbiet Elizabetta mac-
¢kejken Gwann fid-“dezert”,
jew post imwarrab, fejn
Gwanni mbaghad kiber. Dan
il-post hu indikat qrib ir-
rahal Lhudi ta’ Even Sappir,
fuq in-Nahal Sorek (Wied
ta’ Sorek), xi 3 kilometri
boghod minn Ain Karem.
Imma t-tradizzjoni rabtitu
wkoll mal-knisja-ghar jew
kripta li hemm illum taht
il-knisja tal-Vizitazzjoni tal-
Vergni Marija, fuq l-gholja
faccata tar-rahal ta Ain
Karem, hekk li x-xhieda
antiki tal-fatt tal-harba ta’
San Gwann u Elizabetta
mhumiex dejjem cari dwar
liema miz-zewg postijiet
ikunu jirreferu ghalih.
Fis-seklu 12 1-Abati Danjel
jikteb: “Fdak il-post wiehed
jista’ jara l-blata sal-gurnata

tal-lum. Fuq dak il-post
inbniet knisja ckejkna, u
taht din il-knisja hemm ghar
zghir u knisja ohra mibnija
mal-ghar quddiemha. Fdan
l-ghar inixxi ilma tajjeb
hafna, u Elizabetta u Gwanni
kienu jixorbu dan l-ilma
meta kienu jghixu fl-ghar
fuq il-muntanja mharsin
mill-anglu sal-mewt ta’
Erodi. U din il-muntanja

hi kbira u hi miksija bil-
boskijiet u bil-widien
mimlijin sigar”

F1-1169 kienet twaqqfet
l-abbazija ta’ San Gwann fil-
Bosk (in nemore), li kienet
dipendenti mill-abbazija
Cistercensi ta’ Belmont fil-
Kontea ta’ Tripli fil-Libanu.

FI-1185 il-Grieg Gwann
Phocas isemmi dan 1-ghar,
imma mhux il-knisja.
Wara 1-1187 l-post ma
jissemmiex aktar, ghax dik
is-sena I-Krug¢jati kienu
tilfu Gerusalemm, u jidher
li dan is-santwarju kien gie
abbandunat. Ger

F1-1330 Antonio di Cremona
jikteb: “Mhux boghod
mid-dar ta’ Zakkarija, fuq
ix-xaqliba tal-muntanja u
mdawwar bis-sigar tal-bosk,
hemm il-post li fih Santa
Elizabetta marret tinheba
ma’ San Gwann il-Battista”

Giacomo di Verona, fl-istess
zmien, jikteb li dik il-knisja
kienet marbuta mal-
monasteru li fih kienu jghixu
rhieb Armeni, u li fil-knisja
kien hemm 30 targa li kienu
jnizzluk f'ghar li fih kien
hemm altar; dan kien il-post



li fih Santa Elizabetta kienet
tigi titlob u fejn baqghet

sa ma twieled Gwanni
l-Battista. Dan ir-riferiment
jindika din il-knisja bhala
dik tal-Vizitazzjoni, fuq
id-deskrizzjoni li jaghtina
San Luqa 1,24-25: “Xi Zzmien
wara, martu Elizabetta
nisslet fil-guf, u ghal hames
xhur shah fittxet li tinheba
min-nies, ghax bdiet tghid:
‘Hekk ghamel mieghi
1-Mulej, li ghogbu jnehhili
minn fuqi I-ghajb li kelli
quddiem in-nies!”
Deskrizzjoni dettaljata
tal-knisja jaghtihielna
l-pellegrin Nicolo de

Martoni, li kien mar I-Art
Imqaddsa fl-1394 u fil-vjagg
tieghu kien ukoll waqaf
Malta u Ghawdex. Hu jghid:
“Tidher hemmhekk binja
kbira, bhal kastell; imma
kollox hu meqrud hlief
kappella li tinsab taht volta
li darba kienet kappella
sabiha, imma li minnha issa
fadal biss zewg hitan ... Fuq
il-lemin tal-kappella hemm
fetha f’xaqq fil-muntanja.
Meta San Gwann kien jaf

li I-Innocenti kienu qed
jigu maqtulin minn Erodi,
hu ordna lill-muntanja

biex tinfetah, u hemmhekk
inheba hu flimkien ma’

Innocenti ohrajn.” Varjant
iehor tal-istorja li kull darba
tirrepeti ruhha kemm fil-
kripta-ghar tal-Vizitazzjoni
(li ghalih qed jirreferi dan
it-test) kif ukoll fl-ghar tal-
eremitagg ta’ San Gwann
fid-Dezert, maghruf ukoll
bl-isem ta’ Ain al-Habis
(I-Ghajn tar-raheb).

Lejn is-seklu 14 din
il-kripta-ghar bdiet

tigi assocjata mal-

misteru tal-Vizitazzjoni

u ¢-¢irkoncizjoni ta’

San Gwann Battista, u
hemmbhekk il-pellegrini
kienu jkantaw il-Magnificat
u l-Benedictus.

Maz-zmien din il-kripta-
ghar giet okkupata mill-
Gharab, u meta Felix Faber
talab biex jidhol jaraha
f1-1480-83 kellu jhallas il-flus
lill-familja Gharbija li kienet
okkupatha.

F1-1485 il-Frangiskan
Francesco Suriano jikteb:
“Hemmbhekk kien hemm
knisja sabiha u maghha
monasteru, imma issa tinsab
imgarrfa. Imma ghad hemm
l-altar maggur wieqaf li fuqu
tigi ¢celebrata 1-quddiesa
tcerti festi. Id-dar saret
knisja imma meta kont jien
Gwardjan (Gerusalemm)
iggarrfet u ma regghetx
inbniet”

Kif ghamlu fil-kaz tal-ghar-
knisja tat-Twelid tal-Battista,
fl-1679 il-Frangiskani
rnexxielhom jakkwistaw
ukoll din il-kripta u bnew
il-volta ta’ taht il-knisja li
kienet iggarfet. Maz-zmien

il-Frangiskani tal-Art kripta-ghar fuq id-disinn
Imgaddsa rnexxielhom tal-arkitett Antonio Barluzzi.
jibnu I-kunvent fuq il- Fil-kaz tal-ghar-knisja ta’
fdalijiet Krugjati. F1-1891 San Gwann fid-Dezert,
bnew kampnar u wara li P. fejn il-Frangiskani ilhom

Bellarmino Bagatti ghamel prezenti mill-1922, ghandna
l-iskavi fl-1938 giet mibnija ~ xhieda ta’ pellegrini
l-knisja superjuri fuq il- medjevali l-aktar dwar

l-ghajn tal-ilma gieri li tat
l-isem lil dan il-post u li
tnixxi fuq 1-ghar-kripta,

li hu wkoll assoc¢jat mat-
tradizzjoni li Elizabetta
stahbiet hemmhekk
mac-ckejken Gwanni fil-
persekuzzjoni ta’ Erodi.



Francesco Suriano jsemmi
din in-nixxiegha u jghid
ukoll li kien hemm fdalijiet
ta’ monasteru abbandunat.
It-tifkira ta’ Santa Elizabetta
t'dan il-post tigi indikata
wkoll f’binja forma ta’ torri
li hemm ftit ’il fuq mill-
eremitagg Frangiskan, u li
fiha kappella ddedikata lil
Santa Elizabetta u qabar
tal-epoka Krucjata li jissejjah
“il-qabar ta’ Elizabetta,”
ghax it-tradizzjoni tghid li
Elizabetta mietet hawnhekk
waqt li Gwanni kien qed
ihejji ruhu ghall-ministeru
profetiku tieghu. Minn
studju li sar fuq il-gebel ta’
dan it-torri jidher li I-binja
hi Krucjata, imma x’aktarx
hemm ukoll gebel li jmur
lura ghall-epoka Bizantina.

L-ghar-kripta jinsab taht il-
kunventin Frangiskan u fuqu
hemm ukoll knisja. Titla
ghalih minn magenb il-
vaska li timtela bl-ilma tan-
nixxiegha ta’ Ain al-Habis.
Hu ghar ckejken li fih hemm
ukoll l-istess formazzjoni
fil-blat li nsibu fl-ghar-kripta
tal-Vizitazzjoni, jigifieri
l-fetha fil-blat li tigi assocjata
mal-fatt mirakoluz meta
Elizabetta marret tinheba
bit-tfajjel Gwanni wagqt il-
persekuzzjoni ta’ Erodi. Fuq
l-altar zghir tal-ghar hemm
rapprezentazzjoni recenti ta’
Elizbetta bit-tfajjel Gwanni
1-Battista li saret mill-artist
Malti Nathanael Theuma

li ghadda xi zmien f'dan
l-eremitagg.

Ta’ min izid li t-tradizzjoni
tal-Innocenti maqtula

minn Erodi hi hajja fiz-
zona ta’ Ain Karem, li
mbhijiex dagstant boghod
minn Betlehem. Fil-fatt

San Mattew 2,16 jghid li:
“Erodi mbaghad, meta ra

li I-magi kienu dahku bih,
nkorla bis-shih, u baghat
jogtol f’Betlehem u fl-inhawi
kollha taghha lit-tfal subien
kollha ta’ minn sentejn ’l
isfel, skont iz-zmien li sar jaf
minghand il-magi” Il-fatt

li ma’ Betlehem jissemma
wkoll ir-regjun ta’ madwarha
¢ertament jinkludi wkoll
ir-rahal ta’ Ain Karem bit-
tifkiriet kollha li semmejna,
li kollha ghandhom referenzi
ghal din il-grajja. Fil-kaz

ta’ San Gwann in Montana
ghandna l-iskrizzjoni

li rajna li ssellem lill-
“Martri ta’ Alla”, u li giet
assocjata mal-Innocenti
Martri (anke jekk, fil-fatt,
x’aktarx tirreferi ghall-
Martri tal-persekuzzjoni
tar-rivoluzzjoni Samaritana
tas-sena 529). Fil-kaz
tal-gherien-kripta tal-
Vizitazzjoni u ta’ San
Gwann fid-Dezert ghandna
l-fetha fil-muntanja u
1-blata mhaftra li mill-gdid
tfakkar l-istess grajja tat-
tfulija tal-Battista, f dawn
iz-zewg postijiet mal-genb
tal-muntanja ta’ Ain Karem
li antikament kienu t-tnejn
marbutin mal-figura ta’ San
Gwann “fil-Boskijiet” u “fid-
Dezert”

Billi hemm tliet postijiet i,
t'distanza qasira, jfakkru
kwazi l-istess grajja, tajjeb
li nippruvaw nispjegaw

baktar dettall id-differenzi
bejniethom billi, kif rajna,
ix-xhieda tal-qedem ta’ spiss
hawdu t-tifkira f’post jew
f’iehor u ma kinux dejjem
¢ari fid-deskrizzjoni.

It-tradizzjoni dwar
il-Battista fil-Protovangelu
ta’ Gakbu

Il-Protovangelu ta' Gakbu
hu kitba apokrifa bil-

Grieg li giet miktuba bejn
is-snin 140-170 tal-era
Kristjana. L-iskop tieghu hu
li jipprovdi zviluppi fuq ir-
rakkonti tat-tfjulija ta® Gestt
li nsibu fl-ewwel zewg kapitli
tal-Vangeli ta’ Mattew u
Luqa, u jieqaf l-aktar dwar il-
fatti bejn it-twelid ta’ Marija
u t-twelid ta’ Ges, bl-

iskop li jkun lI-eqdem kitba
Kristjana li tiddefendi 1-
verginita ta’ Marija. L-awtur
hu indikat bhala “Gakbu,

hu I-Mulej”, jew Gakbu
1-Gust, li gie martirizzat
fis-sena 62 u li kien il-

kap tal-Knisja-Omm ta’
Gerusalemm (l-ewwel Isqof
ta’ Gerusalemm). Bhal hafna
kitbiet ohrajn apokrifi din hi
biss attribuzzjoni lill- kittieb
li kellu awtorita fil-komunita
Kristjana ta’ Gerusalemm.
Fil-kuntest tat-tradizzjoni
dwar Gwanni l-Battista
fil-Vangeli tat-tfulija ta’
Gest, il-Protovangelu ta’
Gakbu wkoll jaghtina hjiel
interessanti lejn it-tmiem.
Hu dan il-hjiel li ahna sejrin
nipprezentaw biex nithmu
ahjar dak li ghidna dwar
l-gherien-knejjes li f’Ain
Karem ifakkru lill-Battista u

t-tfulija tieghu. Ingibu, qabel
xejn, is-siltiet minn dan
il-Protovangelu ta’ Gakbu
(kapitli 22-24):

“Meta Erodi ntebah li 1-Magi
kienu dahqu bih, inkorla
bis-shih u baghat is-suldati
tieghu u qalilhom: ‘Oqtlu
t-tfal kollha ta’ minn sentejn
lisfel?

Marija, meta semghet li t-tfal
kienu ged jigu massakrati,
hadet lit-tfajjel (Gesu),
fisgietu u medditu f'maxtura
tal-barrin. Elizabetta wkoll,
meta semghet li kienu qed
ifittxu lil Gwanni, qabditu u
telghet bih fuq il-muntanja.
Hi bdiet thares madwarha
biex issib fejn tista’ tahbih,
imma ma kien hemm I-ebda
post li fih setghet tinheba.
Elizabetta, ghaldaqgstant,
bdiet tibki u titlob b’lehen
gholi: ‘Muntanja ta’ Alla,
ilga’ lil omm u lil binha’
Dak il-hin stess il-muntanja
nferget ulaqghethom go
fiha. U deher quddiemhom
dawl, ghax Anglu tal-Mulej
kien nizel maghhom biex
iharishom.

Sadanittant Erodi kien
ifittex lil Gwanni, u baghat
xi qaddejja ghand Zakkarija
biex jghidulu: ‘Fejn

mort tahbi lil ibnek?” Hu
wegibhom: ‘Jiena ufficjal
pubbliku ta’ Alla u nghix
il-hin kollu fit-tempju tal-
Mulej. Jien ma nafx fejn
jinsab ibni. I1-qaddejja
marru lura biex jinfurmaw
lil Erodi. Dan xeghel bil-
ghadab u qalilhom: ‘Dak
hu ibnu li se jsaltan fuq
Israel” Ghaldagstant rega’

baghathom biex jghidulu:
‘Ghidilna l-verita: fejn hu
ibnek? Taf tajjeb li jiena
nista’ nithallas bdemmek’
Zakkarija wiegeb: Jekk

inti xxerred demmi, jiena
nsir xhud (martri) ta’ Alla.
L-ispirtu tieghi jigi milqugh
mis-Sid, ghaliex inti tkun
xerridt demm bla htija
fil-vestibolu tat-tempju tal-
Mulej’ Malli telghet ix-xemx
Zakkarija gie maqtul. Ulied
Israel ma kinux jafu li hu
kien gie maqtul.

Fil-hin tat-talb, is-sacerdoti
hargu barra, imma Zakkarija
ma giex jilqaghhom, kif
kien soltu jaghmel, bil-
barka tieghu. Is-sacerdoti
baqghu jistennew lil
Zakkarija biex mieghu
jitolbu u jaghtu glorja lill-
Aktar Gholi. Imma, billi
1-hin kien ghamel sewwa,
kulhadd gabdu biza. Wiehed
minnhom ghamel kuragg,
dahal gewwa u hdejn l-altar
ra d-demm maghqud u
sema’ lehen jghid: ‘Zakkarija
gie maqtul! Id-demm

tieghu mhux se jithassar

sa ma l-vendetta tilhaq lil
min qatlu’ Malli sema’ dan
il-kliem beda jibza, u hareg
barra biex javza b’kollox
lis-sacerdoti. Dawn ghamlu
kuragg, dahlu u raw dak

li kien gara: sat-travi tat-
tempju bdew jibku, u huma
carrtu hwejjighom minn fuq
sa isfel. Ma sabux lil gismu,
imma sabu lil demmu li kien
maghqud. Mimlijin bil-biza;
hargu biex ihabbru lill-poplu
li Zakkarija kien gie maqtul.
It-tribujiet kollha tal-poplu

saru jafu bdin il-grajja,

u bkewh u ghamlu luttu
fuqu ghal tlitt ijiem u tlitt
iljieli. Wara t-tlitt jjiem, is-
sacerdoti ddiskutew flimkien
lil min se jqieghdu f’postu, u
x-xorti waqghet fuq Xmun.
Fil-fatt dan kien gie avzat
mill-Ispirtu s-Santu li ma
kellux jara l-mewt qabel

ma jara lil Kristu fil-gisem
tieghu.”

Ir-rabta tal-gherien-knejjes
ta’ Ain Karem mal-fatt
rakkontat fil-Protovangelu
ta’ Gakbu

Bhalma jigri ta’ spiss fil-
kitbiet apokrifi, fatti storici
li nsibuhom fl-Iskrittura jigu
zviluppati fi stejjer ohrajn
marbutin maghhom, li
twieldu fis-sensibilita tal-
ewwel komunitajiet Lhud-
Kristjani tal-Palestina. Fdan
ir-rakkont tal-Protovangelu
ta’ Gakbu ghandna elementi
originali ta’ din il-kitba
apokrifa li jithalltu mal-
Vangeli tat-tfulija ta® Gesti u
ma’ fatti ohrajn biblici.
Ir-riferiment ghall-grajja
tal-Magi li jitilqu lura lejn
pajjizhom minn triq ohra
biex jevitaw li jiltaqghu ma’
Erodi nafuha diga minn
San Mattew 2,12. Kienet din
il-harba tal-Magi li wasslet
lil Erodi biex jiddeciedi li
joqtol it-tfal subien kollha
ta’ Betlehem u tal-inhawi

ta’ madwarha li kellhom
minn sentejn 'l isfel. Hu
hawnhekk li niltaqghu mat-
tradizzjoni apokrifa marbuta
mal-gherien-knejjes ta’ Ain
Karem.



Ghidna kif Ain Karem
tidhol fir-ragg ta’ distanza
possibbli minn Betlehem
biex tikkwalifikaha bhala
wiehed mill-irhula “fl-
inhawi” ta’ Betlehem.
Ir-rakkont apokrifu juri kif
Elizabetta harbet bic-ckejken
Gwanni mir-rahal taghha
“lejn il-muntanji” Din hi
espressjoni li tirreferi tajjeb
ghar-regjun tal-“gholjiet
tal-Lhudija” li minnhom
jitkellem San Lugqa. L-istorja
ta’ Elizabetta li titlob
l-ghajnuna ta’ Alla biex
tkun tista’ tinheba bit-tifel
mill-qilla ta’ Erodi tintrabat
mal-fatt li I-muntanja fethet
post kenni li fih Elizabetta
setghet tinheba. Post kenni
li certament jirreferi ghal
ghar, li bihom il-Lhudija hi
mimlija fil-hafna gholjiet
taghha. Huma tnejn
l-gherien li rajna li ntrabtu
ma din il-grajja uli saru
gherien-knejjes tar-rifugju
ta’ Elizabetta u Gwanni
1-Battista. L-ghar-knisja

li lum hu l-kripta tal-

knisja tal-Vizitazzjoni fuq
Ain Karem hu ¢ertament
l-aktar wiehed dokumentat
u x’aktarx l-aktar wiehed
logiku, billi jinsab biss ftit
passi barra mir-rahal ta’

Ain Karem imma mohbi
bizzejjed fil-bosk tal-gholja
biex jitqies bhala post ta’
rifugju. Ta’ min jghid, izda, li
t-tradizzjoni li torbot ma’ din
il-kripta 1-fatt ta’ Elizabetta li
tahrab ma’ Gwanni x’aktarx
li saret aktar popolari meta
bdiet tintesa t-tifkira tal-
post l-iehor, jigifieri Ain
al-Habis, jew San Gwann

fid-Dezert, li jinsab fuq
l-istess xaqliba tal-gholjiet
imma aktar boghod, xi 3
kilometri barra Ain Karem,
proprju fuq in-Nahal (jew
Wadi) Sorek. Dan il-post
ukoll ihares ghar ckejken li,
mix-xehta kien post ta’ kult
sa minn zmien il-Bizantini.
Il-prezenza tan-nixxiegha

u l-isem taghha (Ghajn
ir-raheb) huma prova li

dan il-post kienu jghixu

fih l-irhieb u li I-ghar kien
megjus bhala l-post li fih
inhbiet Elizabetta. Meta dan
l-ghar-knisja sar aktar difficli
li wiehed izuru minhabba
d-distanza tieghu minn
¢entri abitati, kienet naturali
li t-tradizzjoni ta’ Elizabetta
li tinheba tigi kkoncentrata
fl-ghar-kripta tal-knisja tal-
Vizitazzjoni. L-istess blata

li tigi venerata fil-kripta, li
turi I-fetha naturali li fiha
nhbiet Elizabetta, jista’ jkun
li, bxi mod, tikkorrispondi
ghall-fetha simili li hemm
fl-ghar-knisja ta’ San Gwann
fid-Dezert.

Id-differenza bejn iz-zewg
postijiet tikkonsisti fil-fatt

li, filwaqt li fil-kaz tal-knisja
tal-Vizitazzjoni, il-grajja
mfakkra mill-Protovangelu
ta’ Gakbu tieqaf mal-
mument li fih Elizabetta
sabet kenn ma’ Gwanni,
fil-kaz ta’ San Gwann fid-
Dezert it-tradizzjoni tkompli
bis-soggorn ta’ Elizabetta u
Gwanni flimkien ghal bosta
snin, almenu sal-mewt ta’
Elizabetta. L-indikazzjoni
tal-“qabar” ta’ Elizabetta
fil-kappella tat-torri-binja
Krugjata ftit distanza fuq
1-ghar, ikompli jsostni din it-
tradizzjoni, u I-fatt li Gwanni
qaghad f'dan il-post biex
hejja ruhu ghall-ministeru
profetiku tieghu.

II-kumplament tal-istorja
apokrifa jikkoncerna lil
Zakkarija u I-“martirju”
tieghu. Hu jikkonferma
dak li ghidna fuq Elizabetta
li tibga’ tghix ma’ binha
Gwanni u li tidher allura li
kienet armla, imma fl-istess
hin hu fatt li hu ghal kollox
apokrifu ghax mibni fuq
immaginazzjoni spiritwali
li ssib 1-gheruq taghha
fl-Iskrittura. Nafu li I-isem

Zakkarija fil-Bibbja jirreferi
ghal diversi pesunaggi, li

xi kultant gew imhalltin
wiehed mal-iehor.

Mattew 13,33-35 igieghed
dawn il-kelmiet fuq fomm
Gesti: “Ja sriep u nisel
il-lifghat, kif se taharbu
mill-kundanna tal-infern?
Jien ghalhekk nibghatilkom
profeti u ghorrief u kittieba,
li xi whud minnhom
togtluhom u ssallbuhom,

u ohrajn issawtuhom
fis-sinagogi taghkom u
tippersegwitawhom minn
belt ghal ohra, halli b’hekk
taga’ fugkom il-htija tad-
demm tal-gusti kollha li
xtered fuq l-art, ibda minn
demm Abel il-gust sa demm
Zakkarija bin Barakija,

li intom qtiltuh bejn is-
Santwarju u l-altar”

Gestt hawnhekk jirreferi
ghall-qtil tas-sacerdot
Zakkarija bin Gehojada fit-2
Ktieb tal-Kronaki 24,20-

22: “Mbaghad l-ispirtu ta’
Alla mela ruh Zakkarija,

bin il-qassis Gehojada,

u qam f’nofs il-poplu u
kellimhom hekk: ‘Dan jghid
Alla: Ghala qeghdin tiksru
l-kmandamenti tal-Mulej?
Ghalhekk ma tistghux issibu
rizq. Intom tlaqtu lill-Mulej,
u hu telaq lilkom? Izda huma
ftiechmu bejniethom, u bl-
ordni tas-sultan haggruh fil-
bitha tat-tempju tal-Mulej.
Is-sultan Gowas nesa l-gid li
Gehojada, missier Zakkarija,
kien ghamel mieghu, qatillu
lil ibnu li, hu u jmut, qal: ‘Ha
jara 1-Mulej, u jitlob il-kont
hu?”

Din il-figura tas-sacerdot
Zakkarija bin Gehojada giet
imhallta ma’ dik tal-Profeta
Zakkarija bin Barakija,
wiehed mill-profeti kittieba
tat-Testment il-Qadim. U
fil-kaz tal-Protovangelu

ta’ San Gakbu ghandna
r-rakkont tal-martirju tas-
sacerdot Zakkarija, missier
Gwanni |-Battista, li jigi
rakkontat fuq il-mudell
tal-martirju tas-sacerdot
Zakkarija bin Gehojada, u
mgqieghed ukoll fil-kuntest
tad-deskrizzjoni li Luqa
1,5-10 jaghti dwar Zakkarija,
missier Gwanni:“ Fi Zmien
Erodi, sultan tal-Lhudija,
kien hemm qassis jismu
Zakkarija, mit-tagsima ta>
Abija; martu, li kien jisimha
Elizabetta, kienet minn ulied
Aron. It-tnejn kienu nies
gusti quddiem Alla u jimxu
bla nuqqas ta’ xejn skont
il-precetti u l-kmandamenti
kollha tal-Mulej. Ulied ma
kellhomx, ghax Elizabetta
ma setax ikollha, u t-tnejn
kienu mdahhlin fiz-zmien.
Mela gara li Zakkarija kien
qieghed jaqdi dmiru ta’
qassis quddiem Alla, ghax
kien imissha t-tagsima
tieghu, u, skont id-drawwa
tal-liturgija, ntghazel hu
bix-xorti biex jidhol gewwa
fis-santwarju tal-Mulej halli
jahraq l-incens. Waqt ir-rit
tal-incens, il-kotra kollha
tal-poplu kienet gieghda
titlob barra” L-istorja
tkompli bid-dehra tal-
Arkanglu Gabrijel li jhabbar
lil Zakkarija t-twelid ta’
Gwanni -Battista, bir-
rizultat li Zakkarija jdum fit-

tempju u n-nies jistennewh
ghal hin twil sakemm hareg
u ma setax ikellimhom.

Fuq kollox naraw kif il-
Protovangelu ta’ Gakbu
jsegwi r-rakkont tal-Vangelu
tat-tfulija ta’ Gesu fil-
verzjoni ta’ San Luqa, ghax
bhala successur ta’ Zakkarij a,
maqtul minn Erodi, l-awtur
idahhal lil Xmun li jidher fl-
episodju tal-Prezentazzjoni
ta’ Gesu fit-Tempju.

Forsi meta wiehed jaqra
dan ir-rakkont apokrifu
jasal ghall-konkluzjoni li hu
immaginarju u li ghalhekk
anke t-tifkiriet qaddisa
marbutin mat-tfulija ta’
Gwanni -Battista fl-gherien-
knejjes ta’ Ain Karem gew
ivvintati mid-devozzjoni
popolari. Imma dan kollu
hu pjuttost prova tal-verita
tal-fatti, ghax il-kitbiet
apokrifi twieldu fi hdan il-
komunita Lhudija-Kristjana
ta’ Gerusalemm li kienet
bniethom fuq ir-rakkonti
veri tal-Vangeli u tal-
Iskrittura u indikat b'mod
¢ar id-diversi postijiet li
setghu kienu x-xhieda fizici
ta’ dawn il-grajja.

Fil-kaz tas-santwarji li
hemm f’Ain Karem rajna li
t-tradizzjoni hi antika sew, u
¢ertament tmur lura ghall-
ewwel sekli tal-era Kristjana.
Ix-xhieda dokumentata li
semmejna flimkien max-
xhieda arkeologika ta’ dawn
l-gherien-knejjes hil-bazi li
fugha nbniet it-tradizzjoni
li rabtet lir-rahal pittoresk
ta’ Ain Karem mal-figura

ta’ San Gwann Battista u



tal-genituri tieghu Zakkarija

u Elizabetta. Il-Patrijiet
Frangiskani tal-Kustodja tal-Art
Imqaddsa li ghal sekli shah
ilhom iharsu dawn it-tifkiriet
qaddisa jixhdu ghal dan il-kult
antikissimu li, fil-Palestina
dejjem beda minn postijet
qaddisa mhaftrin fil-blat,
t’gherien u knejjes trogloditici
li huma parti shiha mill-kultura
paleokristjana tal-bacin tal-
Mediterran, li taghha ahna
wkoll naghmlu parti.

